
Լալա Գրքիկյաե
ՀՀ ԳԱԱ Շիրակի հայագիտական հետազոտությունների կենտրոն

Բանալի բառեր արժույթ, անձնանիշ առարկաներ, իրա նիշ առարկաներ, 

կենդանանիշ առարկաներ, ենթակաառու, բազմադաս, անանցողական բ ա ­

յեր, անցողական բայեր, կապակցելիություն:

Հոդվածում քննվում են ժամանակակից հայերենի չեզոք սեռի բայե­

րը ըստ արժույթի արտահայտություններից մեկի ենթակաառության: Կա­

տարվում է խնդրո առարկա բայերի դասակարգում ըստ ենթակաների 

տարբեր դասային խմբերի հետ կապակցելիության: Կատարվում է նաև 

վիճակագրական հաշվարկ:

Նախաբան. Ենթակայի և ստորոգյալի քերականական հարաբերության վերաբեր­

յա լ գոյություն ունի երկու կարծիք. մի խումբ լեզվաբաններ դրանք համարում են նա - 

խադասության համազոր անդամներ, մյուսները, այդ թվում նաև բայի արժույթի ու­

սումնասիրությամբ զբաղվողները ենթական ստորադասում են ստորոգյալին:

Լինելով բայակենտրոն ուսմունքի1 հետևորդ Մ.Աբեղյանը հայ լեզվաբաններից 

առաջինն է ենթական համարում բայի լրացում: Նա գտնում է, որ ենթակա ասվում են 

այն լրացումները, որոնք բացահայտում են բայի դեմքը որոշ կերպով ցույց տալով 

անող կամ եղող առարկան, որին վերագրվում է բայիմաստը կամ մի հատկանիշ1 2:

Ընդունելով, որ նախադասության գլխավոր անդամները հավասարապես ա ն­

հրաժեշտ են, է. Աթայանը նշում է, որ հատկապես կրավորական նախադասություննե­

րում ենթակայի ուղիղ խնդրի փոխվելը ստիպում է մտածել, թե այն ուղիղ խնդրի պես

1 Теньер Л. -1959, с.с. 117-123.
2 Աբեղյան Մ. -1965, էջեր 370-371, 397-398:

Լալա Գրքիկյաև

ստորադաս է բային: Շարուևակելով ա]ս դրույթը լեզվաբաևը ենթակայի և ստորոգյալի 

հարաբերությունը դիտում է իբրև ստորադասական հարաբերության մի տեսակ3:

Գ. Ջահուկյանը ևս ենթական և ստորոգյալը նախադասության երկու հավասա­

րազոր գլխավոր անդամներ չի դիտում: Ենթական բուն խոսքում կարող է նաև արտա­

հայտված չլինել, մինչդեռ ստորոգյալը լեզվաբանորեն միշտ արտահայտվում է, քանի 

որ նախադասության միջուկային անդամն է4: Լեզվաբանը հայերենի բայերը բաժանում 

է անդիմասահմանափակ և դիմասահմանափակ խմբերի գտնելով, որ անդիմասահմա- 

նափակ բոլոր բայերը ա) ենթակաառու են և բ) տեսականորեն կարող են գործածվել 

բոլոր դեմքերով5:

Ըստ Մ.Ասատրյանի «եթե բայի արժույթ հասկացությունից բացառենք բայի են­

թակա առնելը կամ ունենալը, որովհետև հայերենում համարյա բոլոր բայերն էլ կարող 

են ենթակա առնել կամ ունենալ, ապա բայական արժույթ հասկացությունը կնույնանա 

ավանդական քերականության բայական խնդրառություն կամ կառավարում հասկա­

ցության հետ, այսինքն բայի խնդիրներ ու պարագաներ ընդունելու կամ առնելու 

հատկանիշի հետ»6:

Ս. Գյուլբուդաղյանն անընդունելի է համարում ենթական (իրը, առարկան, երևույ­

թը մատերիան) բայի, ստորոգյալի (հատկանիշի, շարժման) լրացում դիտելը7: Նա են­

թակայի և ստորոգյալի կապակցությունը համարում է ստորոգումային հարաբերու­

թյուն հավելելով. « ...խ ոսքա յին կառույցում (իմաստի տեսակետից), ենթակայի հատ­

կանիշը ցույց տալով, ստորոգյալը լրացնում է նրան, նրա իմաստի լրացումն է, մակերե­

սային կառույցում (կապակցության տեսակետից) ենթական բայի դեմքի լրացումն է»8: 

Բայերի ենթակաառությանն անդրադարձել է նաև Գ.Խաչատրյանը: Նա նշում է, որ 

ենթակաառությամբ օժտված են գրեթե բոլոր դիմավոր բայերը, բացառություն են միայն 

մի քանի միադիմի բայաձևեր: Նա միաժամանակ նկատում է, որ ենթակա ստացող 

բայերը ենթակաառությամբ արժութազուրկ կարող են դառնալ միայն խոսքում տվյալ 

կիրառության մեջ, երբ հանդես են գալիս անորոշ-դիմավոր և ընդհանրական-դիմավոր 

միակազմ նախադասությունների գլխավոր անդամի շարահյուսական պաշտոնում9: 

Ենթակաառությունը բայի արժույթի արտահայտություններից է, որը հատուկ է 

նրա խոնարհված ձևերին և դրսևորվում է վերջիններիս ենթակայի հետ դեմքի ու թվի 

քերականական կարգերի համաձայնության եղանակով կապակցմամբ:

Ենթակաառությունը բնորոշ է ժամանակակից հայերենի թե անցողական (ներգոր­

ծական և պատճառական), թե անանցողական (կրավորական և չեզոք) սեռի բայերին, 

որոնցից են բռնել, ջարդել, սիրել, խաղացնել, խմեցնել, հագցնել, բռնվել, ջարդվել, սիր­

վել, թմրել, հեռանալ, ննջել և այլն:

3 Атанн ^  -1964, ^  64.
4 Ջահուկյան Գ. -2003, էջ 27:
5 Ջահուկյան Գ. -1974, էջ 468:
6 Ասատրյան Մ. -1987, էջ 90:
7 Գյուլբուդաղյան Ս. -1967, էջ 28:
8 Գյուլբուդաղյան Ս. -1988, էջ 13:
9 Խաչատրյան Գ. -2000, էջ 18:

Ժամանակակից հայերենի չեզոք սեռի բայերի ենթակաառությունը

Սույն հոդվածում մեր նպատակն է ժամանակակից հայերենի չեզոք սեռի բայե­

րի ենթակաառական արժույթի ուսումնասիրությունը, որը կատարելիս առաջնորդվել 

ենք նկարագրական, վերլուծական, համադրական, երբեմն էլ վիճակագրական մեթոդ - 

ներով:

Ուսումնասիրության նյութ են ծառայել ժամանակակից հայերենի չեզոք սեռի 

բայերը, որոնց թիվը հասնում է մոտավորապես 5500-ի10: Ըստ մեր հաշվարկների 

սրանցից մոտ 3500-ը ե խոնարհման են պատկանում, իսկ ավելի քան 2000-ը ա խո­

նարհման: Հատկանշական է նաև, որ վերջիններիս կազմում գերակշռում են ան սոս­

կածանցավոր կազմությունները (շուրջ 1500 բայ):

Ժամանակակից հայերենում չեզոք սեռի բայերը ենթակաառության տեսանկյու­

նից բաժանվում են երկու խմբի 

Ա. ենթակաառու բայեր,

Բ. ենթակա չստացող բայեր:

Ենթակաառու չեզոք սեռի բայերը առանձնանում են անհամեմատ մեծ թվով: 

Դրանց հիմնական մասի ցույց տված գործողությունը հավասարապես կարող են կա ­

տարել և եզակի, և հոգնակի, բազմակի կամ հավաքական ենթականեր: Հմմտ....... նա

մենակ չէր ընթրում .... (ՍԶԵԺ8  - 616) և .... որոնք սփռոցի չորս բոլոր նստած լուռ ընթ­

ր ո ւմ  էին.... (ԱԲԵ - 213) և այլն:

Այս շարքի բայերից տարբերվում են

ա) միայն հոգնակի, հավաքական կամ բազմակի ենթականեր պահանջող չեզոք 

սեռի բայերը, ինչպես խոնվել, կանգնոաեշ, համագոյակցել, համազարկել, համաթևել,

համաճել, հարբոտել, միաձայնել, նսաոաել, պառկոտել, վխտալ և այլն: Հմմտ......Նսաո-

տել են անկանոն կանայք Աբդուլի .... (ԳՍ*) // .... մի քանիսը արդեն ներս էին եկել և ող- 

ջունելուց հետո պատի տակ նսաոաել .... (ԱԲ*) // . . .  տախտակների վրա նսաոաել էին 

Զաքու բարեկամ մի քանի գյուղացի, տերտերն ու Արաբաջին (ԱԲԵ2 - 125) կամ Պառ- 

կոտել ենլեռներնահա . . .  (ՊՍ*)//....մեկ ա յլ քարավան, Մեկ այլ վայրի հրամանով, Մեկ 

այլ տեղում Պաոկոաել է  իրար կողքի (ՊՍ*) // Անտիպը և Սարեմյաննիկովը հաճույքով 

իջան ձիերից, կապեցին ձիերի երեք ոտները, թողին արածելու: Պաոկոաեցին (ՄՇ*):

բ) Միայն մեկ առարկայի կողմից կատարվող գործողություն ցույց տվող չեզոք 

սեռի բայերը, ինչպես մենախոսել, մենականալ, մենանալ, մենասահել, միայնանալ, մե-

ներգել և այլն: Օրինակ Կարծես մենախոսում է  Հակոբը.... (ՍՍ*): Ինքը ծովն էլ մթնեց,
/  \

կարծես, ինչպես հովվի սիրտը նոր, Ա խ, ծովն ինքն էլ մենակացավ ցնդեց ցնոր- 

քըն հեռավոր (ՀՇ): Երգչախմբին մեներգում է  Մելանյան (ՍԿ): Քաշվել էր նա մեծ վրա­

նից, միայնացել կարոտից, Միայն հույսն էր սիրտը շոյում, թե կազատվես այս բանտից 

(ՀՇ): Ինքս ինձ հետ մենացել, Որբ կարոտներս եմ հաշվում (Վ):

Նշենք, որ բերված երկու ենթախմբերի բայերը աչքի են ընկնում սահմանափակ թվով:

10 Սա մեր հաշվարկման արդյունքն է (-ԼԳ.):

Ա. Եևթակաառու չեզոք սեռի բայերը կարող եև կապակցվել տարբեր դասային 

խմբերի ենթակաների11, համաձայն որի ժամանակակից հայերենում առանձնանում եև 

չեզոք սեռի բայերի հետևյալ խմբերը11 12:

1 . Միայն անձնանիշ ենթականերին կապակցվող չեզոք սեռի բայեր, որոնք 

ցույց են տալիս անձ(եր)ի

1 .1 . ամենօրյա և/կամ հաճախակի կատարվող գործողություն, ինչպես բարևել, 

զանգահարել, ընթրել, թեյել, ժպտալ, նախաճաշել, սիրահարվել, սրճել և այլն, որոնք 

ժամանակակից հայերենի ակտիվ բառապաշարն են ներկայացնում:

1.2. Ասացական գործողություն, ինչպես բարոյախոսել, դատարկաբանել, 

զվարճաբանել, ընդդիմախոսել, հրապարակախոսել, մենախոսել, շաղակրատել, շա - 

տախոսել, չարախոսել, վայրահաչել, ցնդաբանել, քծնաբանել և այլն: Սրանք սովորա­

բար բարդ ածանցավոր են և հիմնականում վերջանում են բա ն («խոսք» իմաստով) +ել 

կամ խ ոսել բաղադրիչներով, իսկ առաջին բաղադրիչը սովորաբար ցույց է տալիս տ վ- 

]ալ գործողության ձևը:

1.3. Մտածական գործողություն երկբայել, երկմտել, մտակենտրոնանալ, մտա­

սուզվել, մտմտալ, մտորել և այլն:

1.4. Հավաքական, համատեղ գործունեություն կամ գործողություն, որի կատա­

րումը պահանջում է ակտիվ կամ պասիվ մասնակից, ինչպես աշխատակցել, աջակցել, 

արյունակցել, խորհրդակցել, համաձայնել, մրցակցել, պարապել, սրտացավել, վշաակ- 

ցել, ցավակցել և այլն, որոնք կազմությամբ հիմնականում բաղադրյալ են, և վերջին բա ­

ղադրիչը հնչյունափոխված կից (կց) արմատն է:

1.5. Նյութական, ֆիզիկական, ֆիզիոլոգիական, սոցիալական կամ ա յլ փոփո­

խություն. ինչպես աղքատանալ, թշվառանալ, հաշմանդամանալ, հարստանալ, հիվա ն­

դանալ, մահանալ, մեռնել, մուրացկանանալ, սնանկանալ, փողակալել և այլն:

1.6. Դիրքի, վիճակի, կարգավիճակի (և այլն) փոփոխություն, ինչպես աթոռա- 

կալել, տղայանալ, թագավորանալ, իշխանանալ, պաշտոնանկվել, պատանդվել, պարո- 

նանալ, ստրկանալ և այլն, որոնք կազմվում են տիտղոս, զբաղմունք, պաշտոն, աստի­

ճան ցույց տվող գոյականներից:

1.7. Տարիքին բնորոշ գործողություն, ինչպես երեխայանալ, երիտասարդանալ, 

զառամել, մանկանալ, պատանիանալ, ջահելանալ և այլն, որոնց կազմությանը մաս­

նակցում են անձի կյանքի որևէ ժամանակահատված ցույց տվող բառեր:

1.8. Ընտանեկան, սոցիալական վիճտկով,միջտևձևտյիև հարաբերությամբ (ազ­

գակցական կապ և այլն) պայմանավորված գործողություն, ինչպես ամուսնանալ, այ­

րիանալ, եղբայրանալ, ընկերանալ, ընտանիքավորվել, խ նա միա նա լ հայրանալ, հա րս­

նանալ մայրանալ, որդիա նա լ փեսայանալ քույրանալ և այլն, որոնց մի մասը միաժա­

մանակ օժտված է նաև անձի հասուն տարիքը, այլև սեռը տարբերակող հատկանիշով:

11 Դասակարգման մեջ նկատի ունենք 3 դաս՝ անձնանիշ, կենդանանիշ և  իրանիշ՝ անկախ վերջինիս 
մեջ ընդգրկված առարկաների թանձրացական թե վերացական լինելուց:

12 Դասակարգման ժամանակ նկատի ենք ունեցել բայերի հիմնական իմաստները՝ զանց առնելով փո­
խաբերականները:

146



Ժամանակակից հայերենի չեզոք սեռի բայերի ենթակաառությունը

Այսպես հղիանալ, հարսնանալ, օրիորդանալ բայերն, օրինակ, ենթադրում են իգական 

սեռի և չափահաս տարիքի ենթականեր, մինչդեռ տղամարդանալ, փեսայանալ և այլ 

բայեր արական սեռի և չափահաս տարիքի ենթականեր:

1.9. Զբաղմունքին, հետաքրքրությանը, նախասիրությանը, մասնագիտությա­

նը, հակումին բնորոշ գործողություն, ինչպես բանվորանալ, բյուրոկրատանալ, գողա- 

կանանալ, դատախազել, երկրագործել, խոհարարել, կավագործել, հանցագործանալ, 

մասնագիտանալ, նվագավարել, ուսուցչագործել, ֆերմերանալ և այլն, որոնք կազմվում 

են մասնագիտություն, աշխատանք, զբաղմունք, կենսակերպ, սոցիալական խավ, 

խումբ, դասակարգ ցույց տվող գոյականներից կամ ածականներից:

1.10. Մարզական ոլորտին վերաբերող գործողություն, այսպես բռնցքամարտել, 

գոտեմարտել, դահուկավարել, ըմբշամարտել, հեռացատկել, մենամարտել, մրցամար­

տել, չմշ կել, սուսերամարտել և այլն, որոնց կազմությանը գերազանցապես մասնակ­

ցում են տարբեր մարզաձևեր և մարզական գործիքներ, պարագաներ ցույց տվող գոյա­

կաններ դահուկ, ըմբիշ, չմուշկ, սուսեր և այլն:

2. Միայն կենդանանիշ ենթականերին կապակցվող չեզոք սեռի բայերը ցույց 

են տալիս.

2 .1 . կենդանանիշ գոյականների կամ դրանց առանձին դասերի կենսաձևին բնո - 

րոշ գործողություն, ինչպես բնավորվել, բոժոժավորվել, երամանալ, թխսել, թևաբախել, 

թևածել, թևել, խրտնել, ճախրել, մակաղել, որջանալ, որջավորվել, չվել, պարսավորվել, 

սատկել, վարգել, փետրակալելև այլն:

2 .2 . Կենդանիների արձակած զանազան ձայներ, այդ թվում

2 .2 .1 . չորքոտանիներին բնորոշ ձայներ, ինչպես բառաչել, գռռալ, խրխնջալ, կաղ­

կանձել, կենտահաչել, կլանչել, հաչել, մայել, մլավել, ոռնալ, վնգսաալ, վրնջալ և այլն,

2 .2 .2 . թռչուններին բնորոշ ձայներ բվալ, դայլայ՛լել, ծլվլալ, ծուղրուղուել, կաղ­

կղալ, կռնչալ, ճռվողել և այլն,

2.2.3. միջատներին բնորոշ ձայներ բզբզալ, բզզալ, բռռալ, բվվալ, բվվացնել, 

ծղծղալ և այլն:

Կենդանիների արձակած զանազան ձայներ նշանակող մի շարք բայեր միաժա­

մանակ տեղեկատվություն ունեն տվյալ կենդանու սեռի (հմմտ. ծուղրուղուել և կչկչալ), 

տարիքի (հմմտ. բա յել և մայել), չափի, տեսակի (հմմտ. ծլվլալ և կռնչալ) մասին և այլն:

3. Միայն իրանիշ ենթակա պահանջող չեզոք սեռի բայերը կապակցվում են ա) 

թանձրացական իրանիշ գոյականներով արտահայտված ենթականերին (կարկաչել, 

համեղանալ, ոսաակալել և այլն), բ) վերացական իրանիշ գոյականներով արտահայտ­

ված ենթականերին (անձրևոտել, գոյականանալ, ռնգայնանալ և այլն):

Ժամանակակից հայերենի շուրջ 5500 չեզոք սեռի բայերից միայն իրանիշ ենթա­

կաներին կապակցվողների թիվը անցնում է հազարից: Դրանց ճնշող մեծամասնու­

թյունը կապակցվում է թանձրացական իրանիշ գոյականներին, և միայն որոշ բայեր, 

որոնց թիվը մի քանի տասնյակի է հասնում, հնարավորություն ունեն կապակցվելու վե­

րացական իրանիշ գոյականներով արտահայտված ենթականերին:

Ինչպես աևձևաևիշ և կեևդաևաևիշ, այնպես էլ իրանիշ ենթականերին կա ­

պակցվող չեզոք սեռի բայերը իմաստային տեսանկյունից միատարր չեն: Մի շարք բա ­

յեր ցույց են տալիս.
3.1. լեզվական իրողությունների փոփոխություն, ինչպես ածականանալ, աշ­

խարհաբարանալ, գոյականանալ, գրականանալ, ենթակայանալ, հոգնակիանալ, մա կ­

բայանալ և այլև, որոնք հիմնականում կապակցվում են վերացական իրանիշ գոյական­

ներով (բառ, լեզու, խոսք, հնչույթ և այլև) արտահայտված եևթակաևերիև:

3.2. Մի վիճակից, ձևից, որակից մեկ ուրիշ վիճակի, ձևի, որակի անցում: Ա]ս 

բայերը, ըստ կազմության, դասակարգվում են երկու ենթախմբով.

3.2.1. թանձրացական գոյակաև+ ան+ ալ կաղապարով կերտվող բայեր, ինչպես 

ապակիանալ, ասուպանալ, արձանանալ, երկաթանալ, մագաղաթանալ, ոսկրանալ, 

պողպատանալ, քարանալ, ֆոսֆորանալ և այլև:

3.2.2. Ածակաև+ ան+ ալ կաղապարով կերտվող բայեր, ինչպես անհոտանալ, 

անվերջանալ, լայնանալ, կլորանալ, հաստանալ, նեղանալ, տափականալ, քառակուսի- 

անալ և այլև:

3.3. Ուտելիքի և ըմպելիքի համի, հոտի, վիճակի փոփոխություն, ինչպես ալ­

կոհոլանալ, աղիանալ, անալիանալ, եռալ, թթվել, համեղանալ, հոտել, շաքարակալել, 

շաքարանալ, պահածոյանալ, քաղցրանալ, քացախանալ և այլև:

3.4. Որևէ ազգիև կամ տարածքին, երկրիև, քաղաքին, միջավայրին բևորոշ փ ո­

փոխություն, ինչպես անգլիականանալ, արևելականանալ, եվրոպականանալ, երևան- 

վել, լատինականանալ, հայաստանանալ, հայկականանալ, ռուսականանալ և այլև, 

որոևք հիմևակաևում կազմվում եև տեղաևուև, աշխարհագրական միջավայր, տեղաևք 

ցույց տվող հատուկ գոյականներից (Անգլիա, Եվրոպա, Հայաստան և այլև) և ածական­

ներից (լատինական, հայկական և այլև):

3.5. Գուևայիև փոփոխություն, որոևք կազմվում եև գույև, երաևգ ցույց տվող 

ածակաևևերից (ալ, բոսոր, դեղին, կանաչ սւղիտակ, սև և այլև) և որոշ գոյականներից 

(ծիրան, մոխիյւ), ինչպես ալանալ, աշխետանալ, բոսորանալ, դեղնել, ծիրանանալ, կա- 

նաչել, կապտել, կարմրել, ճերմակել, մոխրագունել, սւղիտականալ, սւղիտակել, սևա­

նալ և այլև:

3.6. Թաևձրացակաև առարկաևերի արձակած ձայներ, այսպես դղրդալ, դրըխ- 

կալ, դրմփալ, զնգալ, զրնգալ, թխկալ, թշթշալ, թրխկալ, թրմփալ, խոխոջալ, կարկաչել, 

ղողանջել, ճարճատել, ճռնչալ, շառաչել, որոտալ, վզզալ, վշշալ, քչքչալ և այլև, որոևք 

բևաձայևակաև բայեր եև, ցույց եև տալիս հարվածից, շփումից, հպումից արձակած 

ձայև և կապակցվում եև պիևդ կամ հեղուկ մարմին ևշող գոյակաևևերիև:

3.7. Բուսական աշխարհի որևէ դասիև, ազգիև, տեսակին վերաբերող կամ ևրաև 

բևորոշ գործողություն, ինչպես արմաաակալել, բողբոջել, ընձյուղել, թառամել, թփ ա - 

կալել, ծաղկել, կոկոնակալել, Ճյուղարձակել, մոլախոտել, շուշանվել, ոսաակալել, սո­

սափել, վարդանալ, ցողունավորվել և այլև, որոևց կազմության մեջ, որպես կաևոև, գե­

րազանցապես հանդես եև գալիս բուսաևուևևեր (շուշան, վարդ և այլև) և բուսաբանա­

կան ա յլ տերմիևևեր (արմատ, ճյուղ, ոստ, ցողուն և այլև):

148



Ժամանակակից հայերենի չեզոք սեռի բայերի ենթակաառությունը

4. Բազմադաս ենթականերին կապակցվող բայեր, որոնք ուսումնասիրելուց 

առաջ նշենք, որ բազմադասությունը լինում է երկու տեսակ անսահմանափակ և սահ­

մանափակ:

4.1. Անսահմանափակ բազմադասության դեպքում բայերը կարող են կապակց­

վել բոլոր դասային խմբերի ենթականերին: Այդ բայերից են ակտիվանալ, աճել, անհե­

տանալ, ավելանալ, բազմանալ, բարձրանալ, ընկնել, թերաճել, իջնել, կորչել, մեծանալ, 

մնալ, նվազել, շատանալ, պակասել, սվսվալ, վիթխարանալ// վիթխարիանալ, փոքրա­

նալ, փոքրիկանալ, քչանալ և այլն:

4.2. Սահմանափակ բազմադասության դեպքում բայերը կարող են կապակցվել 

ոչ բոլոր դասային խմբերի ենթականերին (միայն անձնանիշ ու կենդանանիշ, միայն 

կենդանանիշ ու իրանիշ և այլն): Դրանցից են

4.2.1. Բայեր, որոնք ցույց են տալիս անձնանիշ և կենդանանիշ առարկաներին 

վերաբերող գործողություն, ինչպես աշխուժանալ, արթնանալ, գալ, զնալ, գոռալ, դա ­

ժանանալ, զարթնել, թռչել, լողանալ, կաղալ, կատաղել, հոգնել, ծարավել, ծերանալ, 

կանգնել, հաղթել, մազակաշել, մսակալել, մտնել, նիրհել, ննջել, նստել, շշմել, չարանալ, 

պառավել, պառկել, պպզել, սողալ, սովածանալ, վազել, տնքալ, տնքտնքալ, ցատկել, 

փախչել, քայլել, քնել, քոսոտանալ, քրտնել, օգնել և այլն:

4.2.2. Բայեր, որոնք ցույց են տալիս երկու դասային խմբի առարկաների արձա­

կած ձայներ, այդ թվում

4.2.2.1. անձնանիշ և կենդանանիշ առարկաներին բնորոշ ձայներ, այսպես 

խռխռալ, ծկլթալ, ծղրտալ, մռմռալ, մռնչալ, վայել, տզզալ, տզվզալ, տզտզալ և այլն:

4.2.2.2. Անձնանիշ և թանձրացական իրանիշ առարկաներին բնորոշ ձայներ, 

ինչպես գվվալ (1. Սուր ճիչ արձակել, 2. շաչել, շչել), ճտպտալ (1. Ճտճտալ, 2. (երեխա­

ների) թոթովել, նոր լեզու ելնել, 3. Խայտալ, հրճվել, ուրախանալ), ճտվտալ (ճտպտալ) և

այլն:
4.2.2. Յ. Թանձրացական իրանիշ և կենդանանիշ առարկաներին բնորոշ ձայներ, 

այսպես գվգվալ [1. ղունղունալ, ձայն հանել, երգել (աղավնու, կաքավի)], 2. Դղրդալ, 

թնդալ), թշշալ, ճկալ [1. ճկոց դուրս գալ, լսվել, 2. Ընդհատ-ընդհատ ձայն հանել (թռչու­

նի)] և այլն:

Բ. Ի տարբերություն ենթակաառու բայերի ժամանակակից հայերենում, պա յ­

մանավորված բառիմաստով, առանձին խումբ են կազմում չեզոք սեռի մի քանի բայեր, 

որոնք ա) արտահայտության պլանում ունեն դիմաթվային սահմանափակություն և բ) 

չեն կարող ենթակա ստանալ, այսինքն ենթակաառության տեսանկյունից արժութա­

զուրկ են, ինչպես Մթնեց: Լուսացավ: Անձրևում է: Ձյունել է  և այլն: Գ. Ջահուկյանը այս 

կարգի կառույցները դասում է «վիճակա-եղանակային» անդեմ նախադասությունների 

շարքը նշելով, որ դրանցում «արձանագրվում կամ գնահատվում է որևէ անմիջական 

իրավիճակ .... որպես իրական ենթակա (Ցրտում է, Ցուրտ է  ....)13: Նա այդ բայերն ան­

վանում է միադիմի, միադեմ կամ զրո արժույթի տերմիններով և իրավացիորեն նշում. 

«Հայերենում բուն միադեմ բայերը մեծ թիվ չեն կազմում ամպել, անձրևել, երեկոյանալ,

13 Ջահուկյան Գ. -1974, էջ 396:

Լալա Գրքիկյաև

լուսանալ, ձյունել (ձևել), մթնել, ցրտել»14: Նշվածներից բացի ժամանակակից հայերենի 

ենթակաաոութլամբ արժութազուրկ համադրական բայերից են նաև ամաոնանալ, 

աշունանալ, աշունվել, առավոտանալ, արևել, գարունանալ, գիշերանալ, իրիկնանալ, 

կայծակել, կարկտել, ձմեոնանալ, ցերեկանալ.

Եզրահանգում. Ուսումնասիրելով ժամանակակից հայերենի չեզոք սեոի բայե­

րի ենթակաաոական արժույթը գալիս ենք ալն եզրակացության, որ գրեթե բոլոր չեզոք 

սեոի բալերը ենթակաաոու են: Նրանց մի մասը կարողանում է կապակցվել միալն որևէ 

դաս ներկայացնող ենթականերին, մյուսները բնութագրվում են տարբեր դասալին 

խմբերի ենթականերին կապակցվելու հնարավորությամբ: Կապակցելիության տեսան­

կյունից մեծաթիվ են անձնանիշ, ապա իրանիշ ենթականեր պահանջող բալերը, իսկ 

կենդանանիշ և բազմադաս ենթականեր ստացող բալերն ունեն համեմատաբար սահ­

մանափակ թիվ: Ան սոսկածանցով կազմությունները, որոնք ենթակաաոու չեզոք սեոի 

բալերի ճնշող մեծամասնությունն են ավելի քան 70 տոկոսը, գերազանցապես կա - 

պակցվում են անձնանիշ ենթականերին (մոտավորապես 1500 բալ), մինչդեո սահմա­

նափակություն են դրսևորում իրանիշ, կենդանանիշ կամ բազմադաս ենթականերին 

կապակցվելու աոումով: Կարծում ենք ասվածը պալմանավորված է անձերի գործու­

նեության ոլորտների բազմազանությամբ: Որոշ բալերի ցուլց տված գործողությունը մի - 

աժամանակ տեղեկատվություն է պարունակում տվլալ անձնանիշ կամ կենդանանիշ 

աոարկալի սեոի, կլանքի որևէ ժամանակահատվածի մասին: Չեզոք սեոի բալերի ճնշող 

մեծամասնությունը ցուլց է տալիս ալնպիսի գործողութլուն, որի կատարման համար 

կարող է ենթադրվել թե մեկ և թե մեկից ավելի կատարող, և միալն սակաթիվ բալեր են, 

որոնց ցուլց տված գործողությունը կարելի է վերագրել միալն մեկ կատարողի կամ մի - 

ալն մեկից ավելի կատարողների:

С У Б Ъ Е К Т Н А Я  В А Л Е Н Т Н О С Т Ь  Н Е П Е Р Е Х О Д Н Ы Х  Г Л А Г О Л О В  В  

С О В Р Е М Е Н Н О М  А Р М Я Н С К О М  Я З Ы К Е

Гркикян Л. О.

Ключевые слова: валентность, существительные, обозначающие лицо, существитель­
ные, обозначающие предметы, субъектная валентность, мультифункциональные сущ ест­
вительные, непереходные глаголы, переходные глаголы, сочетаемость.

Исследуя субъектную валентность (способность сочетаться с подлежащим) непере­
ходных глаголов в современном армянском языке, мы приходим к выводу, что почти все 
эти глаголы принимают подлежащее. Некоторые из них могут сочетаться только с подлежа­
щими, представляющими один класс, другие же, характеризуются способностью сочетаться 
с подлежащими, обозначающими разные классы. С точки зрения сочетаемости, большинст­
во составляют глаголы, которые сочетаются с существительными, обозначающими лицо, за 
ними следуют глаголы, требующие после себя существительное, обозначающие предмет, 
глаголы, которые сочетаются с существительными обозначающими животных и мульти-

14 Նույն տեղում, էջ 468:

Ժամանակակից հայերենի չեզոք սեռի բայերի ենթակաառությունը

функциональными существительными, имеют относительно ограниченное количество. Гла­
голы, образованные с помощью суффикса «ш Ь», составляющие подавляющее большинство 
непереходных глаголов, более 70%, в большинстве своем относятся к тем, которые прини­
мают подлежащие, выраженные существительными, обозначающими лицо и предмет (более 
1500 глаголов), проявляя при этом ограничения по отношению к подлежащим, выраженным 
существительным обозначающим животных и мультифункциональным. По нашему мне­
нию, вышесказанное обусловлено разнообразием сфер деятельности людей. Действие, пока­
занное некоторыми глаголами, также содержит информацию о поле и возрасте существи­
тельного, обозначающего лицо или животное. Подавляющее большинство непереходных 
глаголов указывают на действие, которое может быть выполнено только одним или нес­
колькими исполнителями; есть лишь несколько глаголов, действие которых можно отнести 
только к одному или более чем одному исполнителю.

S U B J E C T  V A L E N C Y  O F  I N T R A N S I T I V E  V E R B S  

I N  M O D E R N  A R M E N I A N

Grkikyan L. H.

Key words: valency, nouns denoting person, nous denoting objects, nouns denoting animals, 
subject valency, multi-class nouns, intransitive verbs, transitive verbs, compatibility.

Examining the subject valency (the ability to combine with the subject) o f intransitive 
verbs in modern Armenian, we come to the conclusion that almost all o f these verbs take a subject. 
Some of them can only be combined with subjects representing one class, while others are 
characterized by the ability to combine with subjects denoting different classes. In terms of 
compatibility, the majority are verbs that combine with nouns denoting a person, followed by 
verbs that require a noun, denoting an object after them, verbs that combine with nouns denoting 
animals and multi-class nouns have a relatively limited number. Verbs formed with the suffix 
"mU", which make up the vast majority o f intransitive verbs, more than 70%, mostly refer to those 
that take subjects expressed by nouns denoting a person and a thing(more than 1500 verbs), while 
showing restrictions in relation to subjects, expressed by nouns denoting animals and multi-class 
ones. In our opinion, the abovementioned is due to the diversity o f human activities. The action 
expressed by some verbs also contains information about the gender and age o f the noun denoting 
a person or animal. The vast majority o f intransitive verbs indicate an action that can only be 
performed by one or a few performers; there are only a few verbs whose action can only be 
attributed to one or more than one performer.

Համառոտագրություններ
ԱԲ - Ակսել Բակուևց 
ԳՍ - Գեղամ Սարյաև 
ՀՇ - Հովհաննես Շիրազ 
ՄՇ - Միխայիլ Շոլոխով 
ՊՍ - Պարույր Սևակ 
ՍԿ - Սիլվա Կապուտիկյաև

Լալա Գրքիկյաև

ՍՍ - Սոս Սարգսյաև
Վ - Վարաևդ

